
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	հ/հ
	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ ֆինանսների նախարարություն
(16.04.2018թ.         
N 02/2-4/6979-18) 
	Նախագծով առաջարկվում է սահմանել, որ ձեռք բերված ԱՏԳ ԱԱ 2710 19 710-2710 19 980 ծածկագրերին դասվող քսայուղերի համար վճարված ակցիզային հարկի գումարներից բացի, արդյունաբերական ընկերություններին փոխհատուցվում են նաև ԱՏԳ ԱԱ 3403191000, 3403199000 և 3403990000  ծածկագրերին դասվող քսանյութերի համար վճարված ակցիզային հարկի գումարները: Առաջարկը հիմնավորվում է այն հանգամանքով, որ ԱՏԳ ԱԱ 3403191000, 3403199000 և 3403990000 ծածկագրերին դասվող քսանյութերից պատրաստվող արտադրանքի ինքնարժեքը առավել բարձր է, քան ԱՏԳ ԱԱ 2710 19 710-2710 19 980 ծածկագրին դասվող քսայուղերից պատրաստվող արտադրանքինը, ինչը ստեղծում է անհավասար պայմաններ:   
Վերոգրյալի կապակցությամբ հայտնում ենք, որ նախևառաջ անհրաժեշտ է պարզել, թե վերոնշյալ ծածկագրերում ներառված քսանյութերը որքանով են օգտագործվում այլ ապրանքատեսակների արտադրության համար և որքանով են դրանց համար վճարված ակցիզային հարկի գումարները ազդում վերջնական արտադրանքի ինքնարժեքի վրա: Մասնավորապես, եթե դրանց համար վճարված ակցիզային հարկի գումարները ինքնարժեքի կառուցվածքում փոքր մասնաբաժին են կազմում, ապա առաջարկության ընդունումը ինքնարժեքի էական նվազեցման չի կարող հանգեցնել: 
Հաշվի առնելով վերոգրյալը, ինչպես նաև այն, որ առաջարկության ընդունումը կհանգեցնի պետական բյուջեի եկամուտների նվազեցման` գտնում ենք, որ նախագիծը պատշաճ ձևով հիմնավորված չէ և առաջարկում ենք նախագծին անդրադառնալ վերոնշյալ ծածկագրերին դասվող քսանյութերից պատրաստվող վերջնական արտադրանքի ինքնարժեքի վրա այդ քսանյութերի համար վճարված ակցիզային հարկի գումարների ազդեցության վերաբերյալ համապատասխան հաշվարկների առկայության պայմաններում:
	Ընդունվել է ի գիտություն
	Նախագծի անհրաժեշտությունն առաջացել է այն հանգամանքով, որ արդյունաբերական ընկերությունների կողմից ԱՏԳ ԱԱ 3403191000, 3403199000 և 3403990000 ծածկագրերին դասվող քսայուղերից պատրաստվող արտադրանքի ինքնարժեքը առավել բարձր է, քան նախկինում քանի, որ վերը նշված քսայուղերը օրենսդրական փոփոխության արդյունքում ակցիզային հարկով հարկվում են 01․01․2018թ-ից և մինչ այդ չեն հարկվել։ Արդյունքում վերը նշված ծածկագրերին դասվող քսայուղեր օգտագործող արդյունաբերական ընկերությունների համար ստեղծվել են ավելի անբարենպաստ պայմաններ:

	2.
	ՀՀ ԿԱ պետական եկամուտների կոմիտե (25.04.2018թ.         
N 01/3-4/21082-18)
	Հայաստանի Հանրապետության հարկային օրենսգրքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ առաջարկություններ չկան։
	Ընդունվել է ի գիտություն
	

	3.
	ՀՀ էներգետիկ ենթակառուցվածքների և բնական պաշարների նախարարություն(10.04.2018թ.         
N 05/19.2/1849-18)
	Հայաստանի Հանրապետության հարկային օրենսգրքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ ՀՀ էներգետիկ ենթակառուցվածքների և բնական պաշարների նախարարությունը առաջարկություններ չունի:

	Ընդունվել է ի գիտություն
	

	4.
	ՀՀ արդարադատության նախարարություն (21.05.2018թ.         
N 02/55536-18)
	Նկատի ունենալով «Նորմատիվ իրավական ակտերի մասին» ՀՀ օրենքի 3-րդ հոդվածի պահանջները` նախագիծն անհրաժեշտ է տեղադրել իրավական ակտերի նախագծերի հրապարակման միասնական կայքում` հանրային քննարկում իրականացնելու նպատակով, իսկ նախագծի վերաբերյալ ներկայացված բոլոր բովանդակային առաջարկությունները` ներառել նախագծի ամփոփաթերթում:
	Ընդունվել է
	Տեղադրվել է կայքում։





